
				এই পাতাটির মুদ্রণ সংশোধন করা প্রয়োজন। 
S8. মানিক রচনাসমগ্ৰ
রাখাল চুপ করে খানিকক্ষণ তার মুখের দিয়ে চেয়ে থাকে। তুমি বুঝবে আশা করি না। কতগুলি বাধা বুলি আর ছাঁকা নীতি শিখেছি, তুমি আর কিছু শুনতেও চাও না, বুঝতেও চাও না। আমার হুকুম মেনে চলবে কী চলবে না, সে প্রশ্নই আলাদা। আগে কি হুকুম মেনে চলতে ? আমি বলছি স্ত্রী হিসাবে তোমার যেটা করা উচিত, নিজে থেকেই করা উচিত। তোমার আমার স্বার্থ এক, এই সোজা কথাটা মানার সঙ্গে আমার কুকুমে চলার সম্পর্ক কী ? আমি বড়ো হলে, টাকা করলে, নাম কিনলে তুমিও সে সব ভোগ করবে, আমি পথের ভিখারি হলে তুমিও পথে বসবে, উপোস করবে। এটা তো অতি সহজ সরল কথা। আমি সুখী না হলে তোমার সুখী হবার সাধ্য আছে ? তুমি বলবে এটা ভাবী অন্যায়, সমাজেৰ এটা বিশ্ৰী অনিয়ম, এ রকম ব্যবস্থার জন্যই স্ত্রীকে স্বামীর দাসী হয়ে থাকতে হয। বেশ কথা, আন্দোলন চালাও, অন্যায় অবিচাবেব প্ৰতিকার কর। কিন্তু স্ত্রী হয়ে থেকে স্বামীর স্বাৰ্থ দেখবে না কোন যুক্তিতে ?
তোমার কোনো স্বার্থের হানি করেছি ? সেদিন সভায় বলেছিলাম বলে তোমার কোনো ক্ষতি হয়েছে ? বরং দেখতেই পােচ্ছ, দশজনের কাছে তোমার আমার দুজনেরই মর্যাদা বেড়েছে।
তোমার বেড়েছে-আমার নয়। লোকে বলছে রাখালবাবুব স্ত্রী না থাকলে প্ৰভাত ওদের ঠিকাত। অর্থাৎ রাখালবাবু ছিলেন বটে কিন্তু তিনি বাজে লোক, তার দ্বারা কিছু হত না।
তুমি উলটাে মানে করছি। আমায় ভালো বললে তোমায় বাজে লোক বলা হয না। আসলে, তুমি ভুল করতে যাচ্ছিলে, আমি ঠিক করেছি, তাই তোমার রাগ। তোমায় না বলে লোকে আমায় কেন ভালো বলবে !
তীব্র বিরক্তি আর হতাশা ফোটে রাখালেব মুখে। স্থিরদৃষ্টিতে চেযে সে বলে, তোমায কিছু বলা বৃথা। তুমি নিজের ভাবনাতেই মশগুল। তোমায় হিংসা কবব আমি ? তুমি যাও না। দশটা সভায়, নাম কেনো মর্যাদা বাড়াও। আমি বারণ করছি ? আমি যাব মধ্যে আছি সেখানে মাথা গলিযে আমার বিরোধিতা করবে। কেন ? দেশে কি আর আন্দােলন নেই, সমিতি নেই, সভা হয় না ? দেশেব লোককে কি অন্যভাবে কেউ ঠিকাচ্ছে না ? তোমার মতামতেব স্বাধীনতা আছে, সেটা প্ৰকাশ কাবাব স্বাধীনতা আছে—কিন্তু যেখানে তোমাব স্বামীর মর্যাদার প্রশ্ন সেখানে স্বামীর স্বার্থটাই তুমি দেখবে। আগে। সেদিনের সভায় আমার জন্য তোমার মাথাব্যথা দেখা যায়নি, এটাই আসল কথা। আমার প্রভাব প্রতিপত্তি বাড়ার বদলে কমে যাক, আমি ছোটাে হই দশজনেব কাছে, সে জন্য তোমার এতটুকু মাথাব্যথা নেই।
রাখাল একটু থেমে যোগ দেয়, তুমি ভাবিছ একদিনের একটা সামান্য ব্যাপার নিযে বাড়াবাড়ি করছি। সামান্য ব্যাপার নয়। সেদিন আমি স্পষ্ট বুঝতে পেরেছি আমার সমস্ত স্বার্থই তুচ্ছ হয়ে গেছে তোমার কাছে। আমি নাম করব, টাকা করব শুধু এই স্বাৰ্থ নয়।--তাহলেও একটু ভরসা থাকত ! আমার বদনাম হলে যে তোমারও লজ্জা, আমি পয়সা না কামালে যে তুমিও উপোস করবে, তাও তুচ্ছ হয়ে গেছে তোমার কাছে। আমি আর স্বামী নাই তোমার কাছে। একটা অভ্যাস টেনে চলছে। নিয়ম রক্ষা করছি, এইমাত্র।
সাধনা অনেকক্ষণ চুপ করে থাকে। তুমি আর স্বামী নেই মানে তোমার জন্য আমার ভালোবাসা নেই ? ভালোবাসা ? ভালোবাসা আছে কী নেই। সে আলাদা কথা, স্বামী-স্ত্রী না হয়েও ভালোবাসা নিয়ে মানুষ একসাথে থাকে। তাদের কথাও আলাদা। আমি বলছি, আমরা স্বামী-স্ত্রী একটা বাস্তব সামাজিক সম্পর্ক আছে আমাদের। সমাজটা খারাপ হােক, এ সমাজে স্বামী-স্ত্রীর আদর্শ সম্পর্ক না থাকসম্পর্কটা তো আছে। এ সম্পর্কের মূল নিয়ম হল—স্বামী-স্ত্রীর স্বাৰ্থ এক হবে। ছােটােখাটাে খুঁটিনাটি স্বাৰ্থ নিয়ে দুজনে হাজার বিরোধ থােক-মূল স্বার্থে তফাত থাকবে না। হাতের বাড়তি টাকাটা দিয়ে

